
Shri Amaranatha Ashtakam

శ్రీ అమరనాథాష్టకమ్

ఓం శ్రీ
॥ శ్రీశఙ్కర  ॥

(వసన్తతిలకా)

భాగీరథీసలిలసాన్ద్రజటాకలాపమ్
శీతాంశుకాన్తి-రమణీయ-విశాల-భాలమ్ ।

కర్పూరదుగ్ధహిమహంసనిభం  స్వతోజమ్
నిత్యం భజామ్యఽమరనాథమహం దయాలుమ్ ॥ ౧॥

గౌరీపతిం పశుపతిం వరదం త్రినేత్రమ్ 
భూతాధిపం సకలలోకపతిం సురేశమ్ ।

శార్దూలచర్మచితిభస్మవిభూషితాఙ్గమ్ 
నిత్యం భజామ్యఽమరనాథమహం దయాలుమ్ ॥౨॥

గన్ధర్వయక్షరసురకిన్నర -సిద్ధసఙ్ఘైః 
సంస్తూయమానమనిశం శ్రుతిపూతమన్త్రైః   ।

సర్వత్రసర్వహృదయైకనివాసినం   తమ్
నిత్యం భజామ్యఽమరనాథమహం దయాలుమ్ ॥ ౩॥

వ్యోమానిలానలజలావనిసోమసూర్య
హోత్రీభిరష్టతనుభిర్జగదేకనాథః    ।

యస్తిష్ఠతీహ  జనమఙ్గలధారణాయ
తం ప్రార్థయామ్యఽమరనాథమహం   దయాలుమ్ ॥ ౪॥

శైలేన్ద్రతుఙ్గశిఖరే    గిరిజాసమేతమ్
ప్రాలేయదుర్గమగుహాసు   సదా వసన్తమ్ ।

శ్రీమద్గజాననవిరాజిత   దక్షిణాఙ్కమ్
నిత్యం భజామ్యఽమరనాథమహం దయాలుమ్ ॥ ౫॥

వాగ్బుద్ధిచిత్తకరణైశ్చ   తపోభిరుగ్రైః

శ్రీ అమరనాథాష్టకమ్

శక్యం సమాకలయితుం న యదీయరూపమ్ ।
తం భక్తిభావసులభం శరణం నతానామ్

నిత్య భజామ్యఽమరనాథమహం దయాలుమ్ ॥౬॥
ఆద్యన్తహీనమఖిలాధిపతిం గిరీశమ్

భక్తప్రియం  హితకరం ప్రభుమద్వయైకమ్   ।
సృష్టిస్థితిప్రలయలీలమనన్తశక్తిమ్   

నిత్యం భజామ్యఽమరనాథమహం దయాలుమ్ ॥ ౭॥
హే పార్వతీశ వృషభధ్వజ శూలపాణే

హే నీలకణ్ఠ మదనాన్తక శుభ్రమూర్తే  ।
హే భక్తకల్పతరురూప సుఖైకసిన్ధో

మాం పాహి పాహి భవతోఽమరనాథ నిత్యమ్ ॥౮॥
ఇతి స్వామీ వరదానన్దభారతీవిరచితం  శ్రీఅమరనాథాష్టకం   సమ్పూర్ణమ్  ।
భావార్చనా (ప్రాచార్య  అ.దా.ఆఠవలే)
https://www.santkavidasganu.org, https://www.youtube.com/@varad-vani1496

